
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কথা
৮৯



আঁখির ঠারে চতুর হাসি হেসে-

 কেসর তবে কহে কাছে আসি,—

বেঁচে এলেম অনেক যুদ্ধ করি’-

আজকে বুঝি জানে-প্রাণে মরি!-

শুনে রাজার শতেক সহচরী

 হঠাৎ সবে উঠল অট্ট হাসি।

রাঙা পাগড়ি হেলিয়ে কেসর খ।

 রঙ্গভরে সেলাম করে আসি।



সুরু হল হােরির মাতামাতি,

 উড়তেছে ফাগ, রাঙা সন্ধ্যাকাশে।

নব-বরণ ধরল বকুল ফুলে,

রক্তরেণু ঝরল তরুমূলে,

ভয়ে পাখী কূজন গেল ভুলে

 রাজপুতানীর উচ্চ উপহাসে।

কোথা হতে রাঙা কুজ্ঝটিকা

 লাগল যেন রাঙা সন্ধ্যাকাশে।



চোখে কেন লাগচে নাকো নেশা?—

 মনে মনে ভাবচে কেসর খা।

বক্ষ কেন উঠচে নাকো দুলি?

নারীর পায়ে বাঁকা নূপুরগুলি

কেমন যেন বলচে বেসুর বুলি,

 তেমন করে কাঁকন বাজচে না।

		 এই পাতা শেষ সম্পাদিত হয়েছে ১৪:০৩টার সময়, ৭ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

